
Heel bo is ’n uitsig van die kampterrein.  
Links kom die vleis en brode kuier kuier 
gaar.  Regs is Reinier en Lucille besig 
om die potte met die deeg te laai vir 
heerlike potbrood later die aand. 

 
 

Met die aankoms by   
Klein Paradys Vrydag- 

aand tref die werklikheid 
jou meteens dat hierdie die 

laaste streekkamp vir 2008 
is, maw die jaar is op sy rug! 

Klein Paradys was stampvol 
en 23 lede en 2 besoekers 

(Willem en Maria Nordejé en 
Danie en Riana Bredell) het onder 
die Rietvallei vaandel die naweek 
uitgespan. 
Saterdag het die groot beplanning 
tot ‘n punt gekom en die bestuur en 
helpers het vroegmiddag al begin 
met die spitbraai, broodbak en 
groente en slaai voorbereiding.  
Sommige troue Bok ondersteunders 
het eers met groot geesdrif hul span 
ondersteun (gelukkig met ‘n goeie 
einde) voordat die tafels gedek was 
vir ‘n feesmaal op die grasperk 
langs die swembad.  Die tafels was 
pragtig versier en het ‘n vreugde- en 
vredevolle Kersfees atmosfeer 
geskep.   
Voor ete het Klaus sy 
voorsittersboodskap gelewer en dit 
was duidelik dat Rietvallei in sy 
kort betaan groot hoogtes bereik het 
in 2008.  (Lees sy boodskap op die 
Rietvallei webblad). 
Willem Nordejé, Gebiedsvoorsitter 
van Jakaranda, het die Nasionale 
Ere Toekening aan Neels de Klerk 
en Nasionale Meriete Toekenning 
aan Rina de Klerk en Hennie 
Engelbrecht oorhandig wat hy 
tydens die kongres namens hulle in 
ontvangs geneem het.  Rietvallei is 
ook baie trots op Chris Delport, 
Sawa Nasionale Ondervoorsitter en 
ook Rietvallei-lid, wat die Ere 
Presidentstoekening ontvang het. 
Die groot gewag vir die wenner van 
die lapverf deken het ook tot ‘n 
einde gekom toe die jongste lid in 
Sawa, Larine van den Berg, die 
lootjies getrek het.  Die wenner was 
toe niemand anders as haar mamma, 
Lucille nie.  Rina de Klerk het die 
deken oorhandig en met hierdie 

fondsinsamelings 
projek is daar oor 
die R4000 ge-in!  
Vroeër die aand 
was die getooide 
tafels beoordeel 
en die 
beoordelaars het 
drie kategorieë 
gebruik; Tema, 
Formeel en 
Informeel en 
voordat die 
feestelikheid 

begin is hierdie wenners aangewys.  
Tema – Marnette se tafel was in ‘n 
kruis uitgepak, met die krip in die 
middel en krone waarop ‘Jesus is 
my Koning’ geskryf was.  Dit het 
ook uitgebeeld dat Jesus vir ons die 
Lig en Lewe gebring het.  Formeel 
– Alta en die Seniors het 
saamgespan en ‘n pragtige formele 
Kerstafel gedek.  Informeel – Diana 
en die kinders se tafel het Kersfees 
op die strand uitgebeeld. 
Die kos was ‘n feesmaal, die kuier 
saam met vriende ‘n wonderlike 
voorreg en die aand ‘n groot sukses 
en feestelikheid onder die sterre!   
Sondag se erediens en afsluiting is 
in die skadu van die groot bome 
waaronder van die seniors gestaan 
het gehou – hulle het vroeg vertrek 
om die Kersiefees by te woon.   
Tydens die afsluiting het Chris en 
Ansie Delport hul 400ste algemene 
aansporingsplaatjie ontvang.  

Aansporingsplaatjies is ook aan 
Johann en Elsabé Grobler (160 
Streek), Chris en Nellie Stander (50 
Streek), Reinier en Lucille van den 
Berg (20 Streek) en Jacques en 
Diana Fourie (20 Streek en 25 
Algemeen) oorhandig. 
Aan die begin van 2008 het 
Marnette ‘n boodskap gebring en 
gesê dat ons die jaar 2008 ‘n 
“tweeduisend-en-great” jaar moet 
maak.  Dit was voorwaar ‘n ‘great’ 
jaar en dit is ook op ‘n hoogtepunt 
afgesluit in die 
pragtige natuur!! 
Gesëende Christus 
Fees aan al die 
Rietvalleiers en 
mede Sawanante 

Die kostafels is feestelik 
gedek (links) en regs is ‘n 
kerstafel vir twee.  Al die 
pragtig gedekte tafels het 
die afsluiting in ‘n ware 
feesgeleentheid omskep. 

Links ontvang 
Marnette die prys 
vir haar ‘Tema’ 
tafel; heel links 
ontvang Alta die 
prys vir die  
‘Formele’ tafel en 
onder ontvang 
Diana die prys vir 
die ‘Informele’ 
tafel. 

Links oorhandig 
Willem Nordejé 
die Toekennings 
aan Rina, Neels 
en Hennie.  Regs 
wys Ansie en 
Chris hul 400ste 
Algemene 
aansporings 
plaatjie. 

Links vertel Neels die storie van die deken, Larine het die gelukkige nommers getrek en 
Rina oorhandig die deken (regs onder) aan die wenner – Lucille van den Berg 
 

 

 

 

 

 


